
Atuarfimmi pisortat ilinniartitaaneri pillugit § 37 naapertorlugu apeqqutigi

neqartut akissuteqarfigineqarnerat 

Asasara Sofia Geisler, 

Inatsisartut suleriaasiat naapertorlugu apeqqutinnut qujanaq. Apeqqutigineqartut 
tullinnguuttuni akissuteqarfigissavakka. 

1. Atuarfimmi pisortat aqutsinermut pikkorissarsimanissaanut piumasaqaat 
piuviusunngorpat taava qanoq kommunenut imlt. Nunatta Karsianut 
akeqassava? 

Akissut: Kalaallit nunaannit meeqqat atuarfiini atuarfiup pisortaatut atorfiit 
isumagineqarnerannut pisortatut ilinniarnerit pillugit pisussaaffiusumik piumasaqaatitut 
atuutilersinneqarnissaat pillugit politikkikkut aalajangiisoqanngilaq. Taamaattumik 
pisortatut i1inniarneq sunik najoqqutaqarluni imaqarsinnaanersoq, qanoq 
aaqqissuunneqassanersoq, qanoq annertutigissanersoq akisussaaffinnullu sorlernut 
neqeroorutaassanersoq aamma aalajangiiffigineqanngilaq. Aammattaaq meeqqat 
atuarfianni najoqqutaqarluni pisortatut i1inniarnermut piumasaqaatit pillugit 
aalajangertoqassagaluarpat, qularnanngitsumik isumaqatigiissutinut tunngatillugu 
arlalinnik kinguneqassaaq kiisalu aningaasartuutinik allanik soorlu sinniisumut 
aningaasartuuteqarnerunermik suli siulittuutigineqarsinnaanngitsunik 
pisariaqartitsinermik nassataqassanersoq. Atuarfiit pisortaanut najoqqutaqarluni 
pisortatut i1inniartitsinerit pillugit piumasaqaatinik atuutsitsisoqalissagaluarpat 
inuiaqatigiinnut aningaasaqarnikkut kingunerisassai pillugit Naalakkersuisut 
oqaaseqarfigisinnaanngilaat. 

2. Atuarfimmi pisortat aqutsisinnaanermut piginnaanngorsarnissaanut 
sulissuteqarnerminni Naalakkersuisut aamma limit. Kommune-t sumut 
killippat? 

Akissut: Soorlu naluneqanngereersoq ilinniartitaanermut ataqatigiissumik 
aaqqissuussinemik Naalakkersuisut ingerlatsipput, tassani ilaatigut atuarfik 
sioqqullugu/meeqqat atuarfiat inuusuttuunermi ilinniakkanut nangillugulu 
piginnaanngortitsissumik ilinniarnernut atuarnerup ilinniarnerullu ingerlanerata 
ataqatigiinnerusup eqaanerusullu pilersinneqarnissaat anguniarneqarpoq. Tassunga 
atatillugu meeqqat atuarfiat pillugu inatsimmi pisortatut piginnaasaqarnerunissaq pillugu 
qanoq piumasaqaateqarnissamut aaqqissuusseqqinnerrni suliaqartoqassanersoq suli 
aalajangiisoqanngilaq. Piffissami maanna atuuttumi lIinniarnermik llisimatusarfiup 
aqutsinermi diplomitaarluni i1inniartitaaneq neqeroorutigisarpaa, taamatut 
lIinniartitaanermut aqutsisoqarfik atuarfiit pisortaanut nutaanut nalinginnaasumik 
pikkorissarnissamut neqeroorutit ingerlatsiinnarniarlugit pilersaaruteqarpoq. 

3. Atuarfimmi allaffimmiut I siulersuisut aqutsisinnaanermut 
piginnaanngorsarnissaanut sulissuteqarnerminni Naalakkersuisut aamma 
limit. Kommunet sumut killippat? 

Akissut: Apeqqut 2-mut akissut takuuk. 

Inussiarnersumik inuulluaqqusilluta 
Med venlig hilsen 

~
. , ' ?il 

eJ · 7, G-~ . 
'{:\ e~neB~ 

'-..) 

2/2 


